5 классехь нохчийн литературин урокан план.
Урокан тема: Шайхи Арсанукаевн поэзи.
«Баьпкан юьхк» стихотворенин чулацам бовзийтар,  йийцаре яр.

Урок кечйина д1аяьхьнарг  нохчийн меттан а, литературин а хьехархо ,
методически цхьаьнакхетараллин куьйгалхо М.В.Кудаева.

2015-2016 дешаран шо, 13 март.



1. Класс: 5 « А»

2. Терахь: 13.03.16.
[bookmark: _GoBack]
3. Предмет: Нохчийн литература

4. Урокан  ц1е: Шайхи Арсанукаевн поэзи. «Баьпкан юьхк» стихотворенин чулацам бовзийтар, йийцаре бар. 
5. Урокан тайпа: Довзийтаран урок.

6. Урокан кеп:  Шаьш беш болу болх, кхоллараллин болх, дешнашца болх.

7. Урокан г1ирсаш: Интерактивни у, компьютер, презентаци, видеороликаш, яздархочун сурт, бераша дехкина суьрташ.

8. УМК: Эдилов С.Э.

9.  Урокан 1алашонаш (цели и задачи урока)

Кхеторан (предметни) :  яздархочун кхолларалла йовзийтар, стихотворенин коьрта маь1на дастар, таллам бар.

Пробудить у детей интерес к творчеству Шайхи Арсанукаева.
Кхиоран 1алашо (метапредметни):  дешархойн хаарш к1аргдар, шордар; къамел кхиор,    берийн ойла дешарна т1еерзор.

Кхетош -  кхиоран 1алашо (личностни) : 
Дала луш долчу рицкъан - бепиган  пусар дар,  лерам бар, Даймхк блу безам 


    
                                               Урок д1аяхьар  

1. Хьехархочун дош (самоопределение к деятельности)

 Де дика дойла шу, сан хьоме бераш. Суна ч1ог1а хаза хета со  бакъ болчу  дешархошна юкъахь хилар, хьекъал долуш а , суртх1отторан ницкъаш шуьйра болуш шу хиларал совнаха, тидаме дегнаш шун хилар а.

Тахана вайн урокан куьйгаллин идей билгалъен доцца дешнаш, кхайкхам муха бу? 
 ( девиз)   
Тидаме хилар (Наблюдать) , ладог1ар (слушать),  ойлаяр (думать),   карадар  (находить) тоьшаллаш далор, (доказывать)  , дагахь латтор ( запоминать)

Йоккхае шун баьргашкахь хаа лааран суйнаш сайна гуш хиларх.
Суна го вай вовшашка  ладог1а а,  дуьйцург хаза а кийча хилар.
2. Ц1ера болх таллар .  . 
Шу пох1ма долуш бераш хилар суна билгадаьлла ,тахана шу х1ун кечам бина  даьхкина хьовсур ду вай.

Муьлха т1едиллар дара  д1аяханчу урокехь аш кхочушдан дезаш? 
 1. Дийцарехь къаьстина диканех суьрташ дахкарх, цунах лаьцна дийцар .
 2. Дийцарехь билгалдаьлла адаман амалехь товш  доцург суьрташца  гайтар,сурт дилларан бахьана   дийцар.
Берашка хаттар: Х1ун маь1на ду х1окху дийцаран? 
Оьший вайна и санна дерг хаа? 


Дуьне хаздинарг х1ун ду?  малх бу, буьйса хазйинарг х1ун ю? беттаса ду. Стигал хазйинарг х1ун ду? седарчий ду, ткъа адам хаздийриг х1ун ду? 

(Г1иллакх, комаьршалла,тешам, х1уманан пусар дар) вежливость, воспитанность, доброжелательность 


2. (Постановка учебной задачи)
Хьехархочо шира хабар дуьйцу. (Притча)
Ехаш 1аш хилла цхьа йоккха стаг. Ч1ог1е къен а , миска а  хилла цуьнан 1ер-дахар. Цкъацкъа бепиг дан таро а йоцуш хан йог1уш хилла цунна. Цуьнан лулахо хилла к1оршаме а, хьал долуш а цхьа зуда .Шен къечу лулахочух йоьлуш а, цунна т1ехбеттамаш беш а хилла цо. Цхьана дийнахь цо тидам бина ша бепиг датта йолаелча, цуьнан  ц1ийнан туьнталгехула а к1ура болалуш.
«Х1ара къен стаг яха-м ца хиъна техьа» - аьлла, и йолчу  яхана иза. Пешара деттина бепиг схьадоккхуш и гича, цецъяьлла хаьттина цо:  «Хьуна мичара даьлла х1ара бепиг? Хьо ч1ог1а къен ма яра? Х1ора дийнахь ма дотту ахь х1инца бепиг?» Т1аккха йоккхачу стага дийцина шен лулахочуьнга.
Сан къоьллах дукха са б1аарзделла, г1елъелла х1ора дийнахь ахь бепиг доттуш гича сайн пеша а ц1е латайора ас, Деле а доьхуш. Цхьаьна дийнахь сан ц1ийнан не1 тоьхна веара воккха стаг. Соьга шена бепиган цастар дийхира цо. Ткъа ас сайн чохь долу цхьана канахь айса аренца гулдина к1ен буртигаш   делира цунна. И диъна а ваьлла ,юха а дийхира цо бепиг. Сайн и дала таро цахилар ас дийцича , воккхачу стага  элира: хьайн пешара схьадаккхий лохьа,аьлла.
Со пеша хьаьжча цу чохь деттина бепиг дара. Цецъяьлла , ас и схьадаьккхина воккхачу стагана делира.И диъна ваьллачу цо юха а дийхира .Кхин дац сан кхерчахь бепиг аьлча, хьайн пешара схьадаккха элира цо. Юха а пешахь деттина бепиг 1уьллура. Ас хаьттира воккхачу стаге: х1ара ма доккха х1ума ду, Дала мел латтор ду техьа суна х1ара иштта , аьлла. Воккхачу стага жоп делира: ц1еначу , комаьршачу дагца, мецачу нахаца ахь хьайн долчух дакъа мел до,  цуьнан ахь хам а, пусар а мел до, аьлла.
Хаза хийтирий шуна х1ара дийцар?

Адаминй муьлха дика амалш  евзира шуна х1окху дийцарехь?
Муьлха вон амалш къастийра аш?
Урокан 1алашо х1оттор (определение целей урока)



Тахана вай стенах лаьцна къамел дийр ду аьлла хета шуна?
 Дешархоша шайна хуучу кепара жоьпаш ло. (Урокана 1алашонна т1едог1у)
 Нийса боху. Аш тахана вай урокан 1алашо билгалъяьккхи аьлла хета суна-
Дала луш долчу рицкъанан пусар дар,  лерам бар.
Ас билгалъяьхначу 1алашонашца уьш цхьаьна йог1ий хьовсур ду вай.
( урокан 1алашонаш а, тема а интерактивни уьна т1ехь д1аязйо.)
4.Керла тема йовзийтар 
1.  Шайхи Арсанукаевх лаьцна дийцар, презентацица болх бар

2. «Баьпкан юьхк» стихотворени ешар. Стихотворени ешарца цхьаьна видеоролик     гойту интерактивни уьн т1ехь.

5.Дешнашца болх.  Дешархошка ца девза дешнаш билгалдохуьйту ( дешнаш д1аяздо, дешнийн маь1наш даста)

 Кхоамза  (кхоам ца беш,безжалостно,неэкономно)
 Дахаран цуьрг ( оцу баьпган юьхко хедаш долу цхьа дахар  к1елхьарадакххар)
 Эг1аза бераш ( болезненный,хилый, жалкий, невзрачный)
 Блокада ( го бар) Дешнаш маь1наш а достуш дошамаш т1е д1аяздар

6.Т1еч1аг1дар. 
1.Муьлхачу поэтан кхолларалла евзира вайна тахана урокехь?
2.Стенах лаьцна дуьйцу авторо шен стихотворенехь?
3.Вайн исторехь хилла муьлха хиламаш буьйцу авторо стих.?
4.Х1ун хаьа шуна Ленинградан блокадех лаьцна?
(учебник т1ехь и мог1анаш караде,д1адеша уьш)- 1 тоба 
5.Х1ун хаьа шуна вайн къам махках даккхарх лаьцна? Дийцарехь и мог1наш караде,д1адеша  - 2 тоба 
5.Цу хенахь хир ярий некъа юккъехь 1уьллуш баьпкан юьхк?




6.Авторех шех хьакхаделлий теша стихотворенехь дуьйцург? Стенах хаьа шуна и?
7. Йоккхачу стагана б1аьргах хи х1унда делира  аьлла хета шуна?
8.Х1ун дуьйцу аьлла хета шуна цо берашка?

Х1инца х1окху видеоролике хьовсур ду вай.Б1е шо гергга хьалха бепиг,сискал ян а мел къахьоьгуш хилла вайн дайша а, наноша а (ролике хьовсу)
Х1инца х1ун эр дара аш?
Атта хиллий ялта ден а, и кхио, цунах сискал ян а?
 
Ткъа тахана х1унда хуьлу техьа и санна дерг?
 Вай х1ун дан деза и санна дерг ца хилийта?
Йоккхачу стага х1ун хьехар дина берашна? Царна юкъахь шаьш хуьлуьйтур дарий аш?

 7.Сада1аран миноташ ( физминутка)
     
    8.Къастош стихотворени ешар.
      9.Синквейн х1оттор.

Берийн хаарийн мах хадор.(Шайга мах хадабайтар, мах хадоран бахьана дийцийтар.) тобанаша вовшех мах хадабар.

10.Жам1 дар. Рефлекси.
а)Тахана урокехь керланиг х1ун хиира шуна?
б) Урокехь халаниг  х1ун дара?
в) Хаза х1ун хийтира шуна урокехь?
г) Дахарехь дика масал эца х1ун хиира шуна
11. Дешархошна оценкаш х1иттор.

12.Уьна т1ехь долчу суьрташца билгалдаккхар шаьш урокех пайда муьлхачу барамехь эцна:
1.Кхетта
2.Жимма кхетта
3.Кхин а хаа лаьа

   8.Ц1ера болх
1.Стихотворени дагахь 1амор.
2.Сурт диллар
3. Х1уманан хам барах лаьцна нохчийн кицанаш 1амор.





